
O Mumma beada

(Canzun veglia ord igl emprem temps delta cunterreforma

edida da Sur Dr. C. Fry)

Dal mal e dolure
Vegn quella ramure;
Misericordeivla patruna,
Pren puccau, o Maria!
Nus stein en la mare,
Stein tuts per negare,
Mai nus ti banduna,
Ni ch' ei va sutsura.
Pren puccau, pren puccau,
Pren puccau de nus, Maria!

De tiu Fegl 1' honure,
Passiun e dolure,
0 ventireivla patruna,
Conforta nus, Maria!
Las grazias divinas,
Las strentgas giginas,
Tut dishonoreschan,
Ses duns sgomieschan.
Conforta nus, conforta nus,
Conforta nus, o Maria!

0 mumma, tut cloma:
Stizzenta la flomma,
0 migeivla patruna!
Nus teidla, o Maria!
La vet e manonza
E nauscha isonza
Lein nus meglierare
E tei suandare.
Teidla nus, teidla nus,
Teidla nus, o Maria!

